ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2005 թվականի դեկտեմբերի 29-ի 2329-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է տրանսպորտային միջոցն առկայծող փարոսիկներով կահավորելու իրավասություն ունեցող մարմինների (ծառայությունների) շրջանակը և դրանց օգտագործման դեպքերը հստակեցնելու անհրաժեշտությամբ, և նախատեսված է ՀՀ վարչապետի 2016 թվականի մարտի 23-ի N 193-Ա որոշմամբ հաստատված ցանկով, ինչպես նաև ՀՀ կառավարության 23.02.17թ. թիվ 8 արձանագրային որոշմամբ հաստատված ճանապարհային ոստիկանության համակարգի բարեփոխումների հայեցակարգից բխող միջոցառումների իրականացման ժամանակացույցի 2.9 կետով:
ՀՀ կառավարության 2005 թվականի դեկտեմբերի 29-ի 2329-Ն որոշմամբ սահմանված՝ տրանսպորտային միջոցն առկայծող փարոսիկներով կահավորելու իրավասություն ունեցող մարմինների (ծառայությունների) ցանկում ներառված չեն այնպիսի մարմիններ (ծառայություններ), որոնք նախկինում, հանդիսանալով տվյալ ցանկում ներառված որևէ այլ մարմնի ստորաբաժանում կամ ենթակա ծառայություն, ունեցել են գունագրաֆիկ երանգավորում ունեցող տրանսպորտային միջոցն առկայծող փարոսիկներով կահավորելու իրավասություն: Օրինակ՝ քննչական մարմինները և ՀՀ արդարադատության նախարարության քրեակատարողական վարչությունը, որոնք ժամանակին եղել են ներքին գործերի նախարարության կազմում:

Բացի այդ, որոշ պետական մարմիններ (օրինակ` հատուկ քննչական ծառայությունը, քննչական կոմիտեն), որոնք իրենց գործունեության առանձնահատկություններով պայմանավորված անհրաժեշտություն են ունենում հրատապ հասնել հանցագործության կատարման վայր կամ իրականացնել որևէ դատավարական գործողություն, չունեն գունագրաֆիկ երանգավորում ունեցող տրանսպորտային միջոց ունենալու և այն առկայծող փարոսիկներով կահավորելու իրավասություն:
2. Առաջարկվող կարգավորման բնույթը
Նշված խնդրին լուծում տալու համար մշակվել է «Հայաստանի Հանրապետության կառավարության 2005 թվականի դեկտեմբերի 29-ի 2329-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որով նախատեսվում է հստակեցնել տրանսպորտային միջոցն առկայծող փարոսիկներով կահավորելու իրավասություն ունեցող մարմինների (ծառայությունների) շրջանակը և դրանց օգտագործման դեպքերը:
 Միաժամանակ, նախատեսվում է սահմանել  այն տրանսպորտային միջոցների շրջանակը, որոնք իրավունք ունեն հատուկ ձայնային ազդանշան արձակելու: Մասնավորապես, այդ իրավունքից կօգտվեն կապույտ կամ լուսնասպիտակ  առկայծող փարոսիկներով կահավորված տրանսպորտային միջոցները:  
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը նախապատրաստվել է ՀՀ ոստիկանության Ճանապարհային ոստիկանության և Իրավաբանական վարչության կողմից:
4.Ակնկալվող արդյունքը
Որոշման նախագծի ընդունմամբ կհստակեցվեն տրանսպորտային միջոցն առկայծող փարոսիկներով կահավորելու իրավասություն ունեցող մարմինների (ծառայությունների) շրջանակը և դրանց օգտագործման դեպքերը, ինչպես նաև կապահովվի ՀՀ կառավարության 23.02.17թ. նիստի «Ճանապարհային ոստիկանության համակարգի բարեփոխումների հայեցակարգին և դրանից բխող միջոցառումների իրականացման ժամանակացույցին հավանություն տալու մասին» թիվ 8 արձանագրային որոշման 2.9 կետի կատարումը: Մասնավորապես` ՀՀ կառավարության 2005թ. դեկտեմբերի 29-ի թիվ 2329-Ն որոշման մեջ առաջարկվող փոփոխություններն և լրացումները կատարելուց հետո Ճանապարհային ոստիկանության կողմից հնարավոր կլինի միջոցներ ձեռնարկել առկայծող փարոսիկներով կահավորման ենթակա տրանսպորտային միջոցների ամբողջական հաշվառման և դրանց նկատմամբ վերահսկողության արդյունավետության բարձրացման ուղղությամբ:

ՀՀ ոստիկանություն
ՏԵՂԵԿԱՆՔ

«Հայաստանի Հանրապետության կառավարության 2005 թվականի դեկտեմբերի 29-ի 2329-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2005 թվականի դեկտեմբերի 29-ի 2329-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ոստիկանություն
ՏԵՂԵԿԱՆՔ
«Հայաստանի Հանրապետության կառավարության 2005 թվականի դեկտեմբերի 29-ի 2329-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2005 թվականի դեկտեմբերի 29-ի 2329-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ոստիկանություն
